
1. Pendahuluan 
�

Luruan monsun sejuk (Monsoon Surge) yang berpunca daripada tekanan tinggi di 

kawasan Siberia telah menyebabkan penguatan angin Timur Laut di kawasan Laut China 

Selatan serta angin Timuran di kawasan laut Sulu sepanjang tempoh ini. Diperhatikan 

kedudukan palung monsun yang aktif (Monson Trough) berada pada kedudukan yang agak 

rendah iaitu pada sekitar garis lintang 5° Utara. Didapati satu gangguan monsun (Monsoon 

Disturbance) iaitu kawasan tekanan rendah yang agak aktif diperhatikan di Laut China 

Selatan berdekatan dengan perairan Sarawak dan bergerak secara perlahan ke arah Barat 

menuju ke barat daya Semenanjung Malaysia..  

Penumpuan angin (wind convergence) dari angin pasat Timuran yang kuat dari Barat 

Laut Pasifik dengan luruan monsun Timur Laut ini menjadi semakin ketara terutamanya di 

kawasan utara Bahagian Kudat dan Sandakan, Sabah. Selain daripada itu, ricihan  angin 

siklonik (cyclonic shear) serta penumpuan kelajuan angin (speed convergence) dari angin 

Timuran yang agak kuat juga berlaku dengan ketara terutamanya di kawasan utara dan timur 

laut negeri Sabah.  

Kesemua keadaan ini telah mengakibatkan pembentukan kumpulan awan hujan 

monsun yang aktif dan menyebabkan hujan lebat berterusan berlaku di daerah-daerah seperti 

Kudat, Pitas, Kota Marudu, Beaufort dan Sandakan. Episod hujan lebat ini telah 

mengakibatkan banjir berlaku di beberapa kawasan di daerah-daerah tersebut terutamanya di 

kawasan berkedudukan rendah serta tebing-tebing sungai. Selain daripada itu, kejadian tanah 

runtuh dan penggelongsoran tanah di lereng-lereng bukit juga dilaporkan. Menurut laporan 

akhbar tempatan, terdapat beberapa kehilangan jiwa akibat dari kejadian banjir ini. 

 

 2. Analisis taburan hujan bagi tempoh 02 – 07hb Januari 2007 

Stesen-stesen Kajicuaca Kota Kinabalu, Kudat, Sandakan dan WP. Labuan digunakan 

untuk melihat jumlah hujan yang direkodkan sepanjang episod hujan lebat ini. 

Memandangkan stesen Kota Kinabalu dan WP. Labuan adalah yang terdekat dengan kawasan 

Beaufort, Sabah maka ianya dijadikan sebagai stesen rujukan untuk mendapatkan data taburan 

hujan sepanjang tempoh ini.  

NOTA: 'T' (trace) menunjukkan terlalu sedikit (<0.1mm) hujan direkodkan 
-- menunjukkan tiada data direkodkan 

 
Jadual 1: Jumlah hujan yang telah direkodkan di Stesen Kajicuaca Kota Kinabalu, Kudat, Sandakan 

dan WP. Labuan dari 07hb hingga 13hb Januari 2007. 
 

Jumlah Hujan Terkumpul yang direkodkan setakat 00UTC pada 15hb Januari 2007 
NOTA: 'T' (trace) menunjukkan terlalu sedikit (<0.1mm) hujan direkodkan 

-- menunjukkan tiada data direkodkan 

Jadual 2 : Perbandingan Hujan bulan Januari (01/01/2007 – 15/01/2007) dengan Nilai Purata 
                Statistik Jangka Panjang hujan Bulanan Januari bagi Stesen Kajicuaca Kota Kinabalu, 

Kudat, Sandakan dan WP. Labuan 
 

 

Daripada jadual 1 di atas, dapat dilihat peningkatan yang ketara bagi jumlah hujan 

yang direkodkan oleh stesen kajicuaca Sandakan bermula dari 08hb sehingga 11hb Januari 

2007 namun jumlah hujan didapati semakin berkurangan pada 12 dan 13hb Januari 2007 

menjadikannya sebanyak 713.0mm hujan terkumpul direkodkan. Sepanjang tempoh ini juga 

didapati stesen Kajicuaca Kudat menerima hujan yang tertinggi pada 07hb Januari iaitu 

Nama 
Stesen  07/01/2007 08/01/2007 09/01/2007 10/01/2007 11/01/2007 12/01/2007 13/01/2007 Jumlah 

Hujan  
 
WP. 
Labuan 
 

21.0  7.0  0.0  0.4  15.0  0.8  0.2  44.4 

 
Kota 
Kinabalu 
 

8.0  0.0  0.2  0.0  T 1.0  T 9.2 

 
Kudat 
 

120.0  73.0  102.0  3.0  5.0  19.0  57.0  379.0 

 
Sandakan 
 

56.0  114.0  117.0  167.0  186.0  58.0  15.0  713.0 

Nama Stesen Jumlah Hujan Terkumpul 
(mm)  

Purata Hujan 
Bulanan (mm) 

Jumlah Hujan 
Bulanan 

Tertinggi (mm) 

Jumlah Hujan 
Bulanan 

Terendah (mm) 

WP.Labuan 124.4 215.8 789.7 1.7 

Kota 
Kinabalu  

53.2 121.3 703.3 Trace 

Kudat  496.2 355.2 965.6 53.6 

Sandakan 939.8 414.0 1094.2 54.6 

120.0mm namun ia semakin berkurang mulai 10hb Januari 2007 menjadikan jumlah hujan 

terkumpul sebanyak 379.0mm.  

Stesen Kajicuaca Kota Kinabalu dan WP. Labuan mencatatkan jumlah hujan sebanyak 

9.2mm dan 44.4mm masing-masing. Catatan ini tidak menunjukkan jumlah hujan yang tinggi 

bagi episod hujan lebat ini. Keadaan ini berlaku kerana kebanyakkan hujan yang diterima 

bukan di kawasan stesen kajicuaca Kota Kinabalu dan WP. Labuan. Disamping itu, banjaran 

Crocker menjadi pelindung kepada kawasan Kota Kinabalu dan WP. Labuan daripada hujan 

yang dibawa oleh angin monsun Timur Laut di sepanjang tempoh ini. Ketiadaan stesen 

Kajicuaca di kawasan Beaufort menyebabkan jumlah hujan sebenar yang diterima oleh 

kawasan Beaufort tidak dapat di rekodkan.  

Jadual 2 pula menunjukkan perbandingan jumlah hujan terkumpul sehingga 15hb 

Januari 2007 dengan purata jangka panjang bulan Januari. Walaupun masih berada dalam 

minggu kedua dalam bulan Januari, didapati jumlah hujan terkumpul bagi stesen Kudat iaitu 

sebanyak 496.2mm telah melebihi nilai purata bulanan iaitu 355.2mm. Stesen Sandakan pula 

mencatatkan jumlah hujan terkumpul yang begitu tinggi iaitu sebanyak 939.8mm melebihi 

100% dari purata hujan bulanan iaitu 414.0mm. Jumlah hujan terkumpul bagi Stesen 

Kajicuaca Sandakan telah menghampiri jumlah hujan bulanan tertinggi yang direkodkan iaitu 

1094.2mm. Bagi Stesen-stesen Kajicuaca Kota Kinabalu dan WP. Labuan pula, hujan 

terkumpul yang direkodkan didapati masih kurang dari nilai purata hujan bulanan jangka 

panjang yakni masih dalam lingkungan keadaan normal.  

Episod hujan lebat berterusan tersebut telah menyebabkan banjir terutamanya di 

kawasan rendah dan juga tebing sungai di sekitar daerah Pitas, Kota Marudu, Kudat, Beaufort 

dan Sandakan.     

 

3.       Gema radar cuaca pada 07 – 13hb Januari 2007 
 

Gema radar cuaca dari rangkaian stesen radar di Sabah dan Sarawak seperti yang di 

tunjukkan di Lampiran A ( Rajah (a) sehingga (l) ) menunjukkan perkembangan dan kejadian 

hujan lebat  secara lebih terperinci. Imej radar tersebut telah diambil berdasarkan gabungan 

empat radar cuaca di Sabah dan Sarawak. Perkembangan kejadian hujan lebat secara 

terperinci dapat diperhatikan menerusi rentetan gema radar tersebut. Bahagian Kudat, 

kawasan pendalaman Pantai Barat dan utara Sandakan didapati mengalami hujan lebat 

bermula pada pagi 07hb Januari 2007. Hujan lebat ini menjadi semakin menyeluruh dan lebih 

tertumpu di bahagian Sandakan dan Kudat. Keadaan hujan di Kudat beransur kurang 

menjelang pagi 12hb Januari 2007 namun hujan lebat di Sandakan didapati berterusan tetapi 

kawasan liputan hujan yang semakin berkurangan bermula pada pagi 12hb Januari 2007. Pada 

malam 12hb Januari 2007, diperhatikan hujan lebat telah merebak ke Bahagian Pedalaman 

serta WP. Labuan namun kembali menjadi lebat dan meluas di bahagian Sandakan menjelang 

pagi keesokan harinya(13hb Januari 2007).    

 

 4. Imej Satelit Cuaca 07 hingga 13hb Januari 2007 
�
Beberapa gambar satelit cuaca MTSAT-1 pada rangkaian (channel) infra merah 

sepanjang tempoh 07 hingga 13hb Januari 2007 ditunjukkan dalam Lampiran B ( Rajah (a) 

sehingga (l) ). Pada imej satelit 8:00 pagi 07hb Januari 2007, dapat dilihat pembentukan 

kelompok-kelompok awan yang aktif di sekitar garis palung monsun (monsoon trough). 

Bermula dari pagi 07hb Januari 2007 kelompok awan yang aktif dapat diperhatikan terbentuk 

terutamanya di kawasan utara Sabah. Kelompok awan ini menjadi semakin besar dan intensif 

diperhatikan meliputi kawasan utara ke timur laut Sabah. Namun begitu, kematan kelompok 

awan ini berkurangan menjelang malam 11hb Januari 2007 tetapi ia mula bertambah aktif dan 

bertumpu ke tengah hingga ke tenggara negeri Sabah pada malam 12hb Januari 2007.     

Kelompok awan aktif ini membawa episod hujan lebat berterusan yang 

mengakibatkan banjir melanda di kebanyakkan tempat di Bahagian Kudat, Sandakan serta 

daerah Beaufort di Sabah.   

 

  
5. Kesimpulan 

  
Gabungan faktor-faktor seperti Luruan Monsun sejuk (monsoon surge), peningkatan 

kekuatan penumpuan angin (wind convergence), penumpuan kelajuan angin (speed 

convergence), kejadian ricihan angin Siklonik (cyclonic shears) serta kedudukan palung 

monsun (monsson trough) yang aktif dan agak rendah iaitu sekitar 5 darjah Utara di sepanjang 

tempoh 07hb sehingga 13hb Januari 2007 telah mengakibatkan pembentukan kelompok awan 

yang agak menyeluruh dan intensif khususnya di kawasan utara hingga ke timur laut negeri 

Sabah amnya dan bahagian Kudat dan Sandakan khususnya. Keadaan ini telah membawa 

kepada episod hujan lebat yang berterusan di kawasan-kawasan tersebut..  

Hujan lebat berterusan ini telah mengakibatkan banjir terutamanya di kawasan-

kawasan rendah dan tebing-tebing sungai di sekitar daearh Pitas, Kota Marudu, Sandakan dan 

juga Beaufort. Jumlah hujan bagi kawasan Beaufort tidak dapat diwakili dengan baik oleh 

stesen-stesen berhampiran iaitu stesen kajicuaca Kota Kinabalu dan W.P.Labuan. 

Walaubagaimanapun, imej-imej gema radar menunjukkan hujan tidak tertumpu di kawasan 

Beaufort sebaliknya lebih lebat di kawasan hulu sungai Padas. Keadaan ini menyebabkan 

limpahan air sungai berlaku seterusnya menyebabkan banjir di kawasan rendah dan tebing 

sungai sekitar daerah Beaufort.  

Kudat menerima hujan yang melebihi nilai purata hujan bulanan jangka panjang 

manakala daerah Sandakan pula menerima hujan melebihi 100% nilai purata hujan bulanan 

dan telah menghampiri rekod jumlah hujan bulanan tertinggi bagi bulan Januari. Ini 

menjadikan monsun timur laut kali ini merupakan antara yang terburuk pernah melanda 

daerah Sandakan. Episod hujan lebat dengan curahan hujan yang tinggi ini telah 

mengakibatkan banjir berlaku di kebanyakkan kawasan di sekitar daerah Kudat, Pitas, Kota 

Marudu dan Sandakan terutamanya di kawasan lembangan Kinabatangn. Disamping hujan 

lebat yang berterusan, angin kencang serta laut bergelora juga berlaku di sepanjang tempoh 

ini. 

Jabatan Meteorologi Malaysia amnya dan Pejabat Ramalan Cuaca Kota Kinabalu, 

Sabah khususnya sentiasa memantau keadaan hujan lebat berterusan yang menyebabkan 

kejadian banjir ini. Amaran-amaran hujan lebat serta amaran angin kencang dan laut bergelora 

sentiasa dikeluarkan/kemaskini dari masa ke semasa. Pejabat Ramalan Cuaca Kota Kinabalu 

bersama Pusat Ramalan Cuaca, Jabatan Meteorologi Malaysia telah mengeluarkan 

nasihat/amaran hujan lebat peringkat jingga seawal pukul 12:30 petang 02hb Januari 2007 dan 

dipertingkatkan kepada peringkat Merah pada pukul 01:30 petang 07hb Januari 2007. 

Amaran-amaran dan nasihat yang dikeluarkan ini telah dihantar melalui faks dan e-mel ke 

agensi-agensi yang berkenaan.  

Lampiran A 

Turutan Imej Gema Radar Cuaca bermula dari 07 - 13hb Januari 2007 [(a) hingga (l)] 

��������
(a) 08:00 pagi 07 Jan 2007                         (b) 08:00 malam 07 Jan 2007�

�
�c) 08:00 pagi 08 Jan 2007                         d) 08:00 pagi 09 Jan 2007�
�
�

Lampiran A (sambungan) 
�

��
e) 08:00 malam 09 Jan 2007     f) 08:00 pagi 10 Jan 2007 

 
 
g) 08:00 malam 10 Jan 2007     h) 08:00 pagi 11 Jan 2007 

Lampiran A (sambungan) 

 
i) 08:00 malam 11 Jan 2007     j) 08:00 pagi 12 Jan 2007 

 
k) 08:00 malam 12 Jan 77     l) 08:00 malam 13 Jan 2007 

Lampiran B 
 

Turutan Imej Satelit cuaca MTSAT bermula dari 07 - 12hb Januari 2007 [(a) hingga (l)] 

 
a) 08:00 pagi 07 Jan 2007     b) 08:00 malam 07 Jan 2007 

 
c) 08:00 pagi 08 Jan 2007     d) 08:00 malam 08 Jan 2007 

Lampiran B (sambungan) 

 
e) 08:00 pagi 09 Jan 2007     f) 08:00 malam 09 Jan 2007 
 

 
g) 08:00 pagi 10 Jan 2007     h) 08:00 malam 10 Jan 2007 

Lampiran B (sambungan) 

 
i) 08:00 pagi 11 Jan 2007     j) 08:00 malam 11 Jan 2007 

 
k) 08:00 pagi 12 Jan 2007     l) 07:00 malam 12 Jan 2007 
 


